
საქმე #--------------------------

თბილისის საქალაქო სასამართლო

გ ა ნ ა ჩ ე ნ ი
საქართველოს სახელით

5 ოქტომბერი 2018 წელი თბილისი

თბილისის საქალაქო სასამართლოს სისხლის სამართლის საქმეთა

საგამოძიებო, წინასასამართლო სხდომისა და არსებითი განხილვის კოლეგია

მოსამართლე ნინო ნაჭყებია

სხდომის მდივანითამარ შუბითიძე

ბრალდების მხარე:

პროკურორი - გ-------–---–------ე

დაცვის მხარე:

ბრალდებული - ლ-–- თ----------ის ძე კ-------–--ე - დაბადებული 1----–-–---------–--

ს, საქართველოს მოქალაქე, პირადი №-----------, ნასამართლევი,

რეგისტრირებული და ფაქტობრივად მცხოვრები: ქ-------–--------------–----------–---

------–--–------ში

ადვოკატი - მ--–-------------–---–ი

კვალიფიკაცია: საქართველოს სისხლის სამართლის კოდექსის 111,151-ე

მუხლის პირველი ნაწილი

სხდომის სახე - ღია

აღწერილობით-სამოტივაციო ნაწილი:

1. სასამართლომ დაადგინა:



2

2018 წლის 10 აგვისტოს, დაახლოებით 07:50 საათზე, თბილისში, დ------------–--

--------------------–----------------–---------------------ში ლ-–- კ-------–--ე 9მმ. ნომინალური

კალიბრის ხმოვანი რევოლვერის გამოყენებით, სიცოცხლის მოსპობით

დაემუქრა მამას, თ---------- კ-------–--ეს, რის შედეგადაც ამ უკანასკნელს

გაუჩნდა მუქარის განხორციელების საფუძვლიანი შიში.

2. მტკიცებულებათა ერთობლიობა და სამართლებრივი შეფასება:

სასამართლომ მხარეთა უშუალო მონაწილეობით განიხილა საქმე და მივიდა

იმ დასკვნამდე, რომ სახეზეა გონივრულ ეჭვს მიღმა არსებულ, შეთანხმებულ

მტკიცებულებათა (დაზარალებულისა და მოწმეთა ჩვენებები; ბინის ჩხრეკის

ოქმი და ამოღებული რევოლვერი; დაკავების ოქმი; ბალისტიკური

ექსპერტიზის დასკვნა და სხვ.) ერთობლიობა ლ-–- კ-------–--ის დამნაშავედ

ცნობისა და მის მიმართ გამამტყუნებელი განაჩენის გამოტანისათვის.

სასამართლო სხდომაზე მტკიცებულებები არ გამოკვლეულა, ვინაიდან ისინი

მხარეებს არ გაუხდიათ სადავოდ და საქართველოს სსკ-ის 73-ე მუხლის

პირველი ნაწილის ”დ” პუნქტის თანახმად, მათ მიენიჭათ პრეიუდიციული

მნიშვნელობა.

ამდენად, ერთმანეთთან შეთანხმებული, ეჭვის გამომრიცხავი

მტკიცებულებების ერთობლიობით, სასამართლოს დადასტურებულად

მიაჩნია, რომ ლ-–- კ-------–--ემ ჩაიდინა ოჯახის ერთი წევრის მიერ ოჯახის

სხვა წევრის მიმართ მუქარა, ე.ი. სიცოცხლის მოსპობის მუქარა,

როდესაც იმას, ვისაც ემუქრებიან, გაუჩნდა მუქარის

განხორციელების საფუძვლიანი შიში, დანაშაული გათვალისწინებული

საქართველოს სისხლის სამართლის კოდექსის 111,151-ე მუხლის პირველი

ნაწილით.

3. პასუხისმგებლობის შემამსუბუქებელი და დამამძიმებელი

გარემოებები:

ლ-–- კ-------–--ის პასუხისმგებლობის შემამსუბუქებელი გარემოება ის, რომ

იგი აღიარებს და ინანიებს ჩადენილ დანაშაულს, ხოლო პასუხისმგებლობის

დამამძიმებელი გარემოებაა მისი ნასამართლობა.

4. სასჯელის გამოყენების დასაბუთება:

საქართველოს სსკ-ის 53-ე მუხლის თანახმად, სასჯელის დანიშვნის დროს

სასამართლო ითვალისწინებს დამნაშავის პასუხისმგებლობის

შემამსუბუქებელ და დამამძიმებელ გარემოებებს, კერძოდ, დანაშაულის

მოტივსა და მიზანს, ქმედებაში გამოვლენილ მართლსაწინააღმდეგო ნებას,

მოვალეობათა დარღვევის ხასიათსა და ზომას, ქმედების განხორციელების

სახეს, ხერხსა და მართლსაწინააღმდეგო შედეგს, დამნაშავის წარსულ

ცხოვრებას, პირად და ეკონომიკურ პირობებს, ყოფაქცევას ქმედების შემდეგ,

განსაკუთრებით - მის მისწრაფებას, აანაზღაუროს ზიანი, შეურიგდეს

დაზარალებულს.

საქართველოს სსკ-ის 39-ე მუხლის თანახმად, სასჯელის მიზანია

სამართლიანობის აღდგენა, ახალი დანაშაულის თავიდან აცილება და

დამნაშავის რესოციალიზაცია. სასჯელის მიზანი ხორციელდება

მსჯავრდებულსა და სხვა პირზე ზემოქმედებით, რათა ისინი განიმსჭვალონ

მართლწესრიგის დაცვისა და კანონის წინაშე პასუხისმგებლობის

გრძნობით.

ზ/აღნიშნულიდან გამომდინარე, იმის გათვალისწინებით, რომ

ბრალდებული აღიარებს და ინანიებს ჩადენილ დანაშაულს,

დაზარალებულს მის მიმართ პრეტენზია არ გააჩნია და შერიგებულია,

სასამართლოს მიაჩნია, რომ საქართველოს სსკ-ის 39-ე მუხლით

გათვალისწინებული მიზნების შესრულებას უზრუნველყოფს ლ-–- კ-------–--

ის მიმართ სასჯელის სახედ და ზომად 2500 (ორიათას ხუთასი) ლარის

ოდენობით ჯარიმის გამოყენება, რაც პატიმრობაში ყოფნის ვადის

გათვალისწინებით უნდა შეუმცირდეს და საბოლოოდ, მოსახდელად

განესაზღვროს ჯარიმა 500 (ხუთასი)ლარის ოდენობით. მასვე, საქართველოს

სსკ-ის 521-ე მუხლის თანახმად, უნდა აეკრძალოს იარაღის დამზადების,

შეძენის, იარაღის (მათ შორის, სამსახურებრივი საშტატო იარაღის) შენახვის,

ტარებისა და გამოყენების უფლება 1 (ერთი) წლის ვადით (ამავე მუხლის

შენიშვნის თანახმად, ამ სასჯელის მიზნებისთვის ტერმინს „იარაღი“ აქვს

„იარაღის შესახებ“ საქართველოს კანონის მე-2 მუხლის „ა“ ქვეპუნქტით

გათვალისწინებული მნიშვნელობა, კერძოდ: „იარაღი – მოწყობილობა ან

საგანი, რომელიც კონსტრუქციულად განკუთვნილია ცოცხალი ან სხვა

ობიექტის დასაზიანებლად ან/და გასანადგურებლად, ან სიგნალის

მისაწოდებლად“).

სარეზოლუციო ნაწილი:

სასამართლომ იხელმძღვანელა რა საქართველოს სისხლის სამართლის

საპროცესო კოდექსის 225-ე, 258-260-ე, 268-269-ე, 271-274-ე, 277-279-ე, 292-293-

ე მუხლებით,

დ ა ა დ გ ი ნ ა:

ლ-–- კ-------–--ე ცნობილ იქნეს დამნაშავედ საქართველოს სისხლის

სამართლის კოდექსის 111,151-ე მუხლის პირველი ნაწილით

გათვალისწინებული დანაშაულის ჩადენისათვის და სასჯელის სახედ და

ზომად განესაზღვროს ჯარიმა 2500 (ორიათას ხუთასი)ლარის ოდენობით;

საქართველოს სსკ-ის 62-ე მუხლის მე-5 ნაწილის თანახმად, პატიმრობაში

ყოფნის ვადის გათვალისწინებით (2018 წლის 11 აგვისტოდან 2018 წლის 5

ოქტომბრის ჩათვლით)ლ-–- კ-------–--ეს დანიშნული სასჯელი შეუმსუბუქდეს

და საბოლოოდ, სასჯელის სახედ და ზომად განესაზღვროს ჯარიმა 500

(ხუთასი)ლარის ოდენობით სახელმწიფო ბიუჯეტის სასარგებლოდ.

მასვე, საქართველოს სსკ-ის 521-ე მუხლის თანახმად, აეკრძალოს იარაღის

დამზადების, შეძენის, იარაღის (მათ შორის, სამსახურებრივი საშტატო

იარაღის) შენახვის, ტარებისა და გამოყენების უფლება 1 (ერთი) წლის

ვადით.

ლ-–- კ-------–--ეს ზ/აღნიშნული უფლებების შეზღუდვის ვადა აეთვალოს

განაჩენის კანონიერ ძალაში შესვლის მომენტიდან.

მსჯავრდებულ ლ-–- კ-------–--ის მიმართ შეფარდებული ა/ღონისძიება

პატიმრობა გაუქმდეს და იგი დაუყოვნებლივ გათავისუფლდეს სასამართლო

სხდომის დარბაზიდან.

საქმეზე საბოლოო გადაწყვეტილების მიღების შემდეგ, ნივთმტკიცებათა

ბედი გადაწყდეს შემდეგნაირად:

- ლ.კ-------–--ის ბინის ჩხრეკისას ამოღებული რევოლვერი (ინახება ვაკე-

საბურთალოს შს სამმართველოს მე-4 განყოფილებაში) გადაეცეს

საქართველოს შს სამინისტროს შესაბამის სამსახურს;

- ექსპერტების მიერ გამოყენებული ხელთათმანები, რევოლვერიდან

აღებული ანაწმენდები და ლ.კ-------–--ის ნერწყვის ნიმუში (ინახება ვაკე-

საბურთალოს შს სამმართველოს მე-4 განყოფილებაში) განადგურდეს

კანონით დადგენილი წესით.

განაჩენი კანონიერ ძალაში შედის გამოცხადებისთანავე.

განაჩენი შეიძლება გასაჩივრდეს გამოცხადებიდან ერთი თვის ვადაში,

თბილისის სააპელაციო სასამართლოს სისხლის სამართლის საქმეთა

პალატაში თბილისის საქალაქო სასამართლოს სისხლის სამართლის საქმეთა

საგამოძიებო, წინასასამართლო სხდომისა და არსებითი განხილვის

კოლეგიის მეშვეობით.

მოსამართლე ნინო ნაჭყებია


